
«Հայաստանի Հանրապետության դատական դեպարտամենտին գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի թիվ 1616-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի
«Հայաստանի Հանրապետության դատական դեպարտամենտին գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի թիվ 1616-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է ՀՀ Նախագահի 30.06.2012թ. թիվ ՆԿ-96-Ա կարգադրությամբ հաստատված Ծրագրի 5.1.2 և Ցանկի 3.1 կետերի պահանջների կատարումն ապահովելու նպատակով 19.12.2012 թվականին ընդունված «Հայաստանի Հանրապետության դատական օրենսգրքում փոփոխություն և լրացում կատարելու մասին» թիվ ՀՕ-246-Ն ՀՀ օրենքով, որի 1-ին և 3-րդ հոդվածների  համաձայն` 2013 թվականի հունվարի 1-ից ՀՀ վարչական դատարանի դատավորների թվակազմը ավելացել է 10 դատավորով:
2013 թվականին նշանակված 2 դատավորների և նրանց կցված դատական ծառայողների գործունեությունն ապահովելու համար ՀՀ կառավարության 14.03.2013թ. N219–Ն որոշմամբ ՀՀ դատական դեպարտամենտին հատկացվել է 24980.1 հազ. դրամ:

Ներկայումս դատավորների թեկնածությունների ցուցակի վարչական մասնագիտացմամբ բաժնում ընդգրկված դատավորների թեկնածուներն իրենց ուսումնառությունը դատական դպրոցում ավարտելու են սույն թվականի հոկտեմբեր ամսին, որից հետո նրանք նշանակվելու են ՀՀ վարչական դատարանի դատավորի պաշտոնում:

Նշանակվելիք 8 դատավորների և նրանց կցված դատական ծառայողների գործունեությունն ապահովելու նպատակով անհրաժեշտություն է առաջացել  ՀՀ վարչական դատարանի վարչական շենքում կատարել շինարարական փոփոխություններ` ավելացնելով աշխասենյակների և դահլիճների թիվը: Այդ կապակցությամբ շինարարական աշխատանքներն (սահմանված կարգով հաստատված և փորձաքննություն անցած նախագծային փաստաթղթերը առկա են) իրականացնելու, ինչպես նաև աշխատասենյակների և դահլիճների համար համապատասխան համակարգչային տեխնիկա և գույք ձեռք բերելու նպատակով ՀՀ դատական դեպարտամենտին անհրաժեշտ կլինի հատկացնել ևս 101812.4 հազ. դրամ, այդ թվում`  
· շինարարական աշխատանքների իրականացման գծով -  50283.8 հազ. դրամ,
· 
վարչական սարքավորումների գծով /գույք և համակարգչային տեխնիկա ձեռք բերելու համար/ 18105.6  հազ. դրամ,
· 
 նյութերի (ապրանքների) գծով /պատմուճաններ, կնիքներ, վկայականներ և դրոշներ ձեռք բերելու համար/ - 1783.0 հազ.դրամ,
· ոչ նյութական հիմնական միջոցների գծով /դատական նիստերի ձայնագրառման և համակարգչային օպերացիոն ծրագրերի ձեռք բերման համար/ - 31640.0 հազ. դրամ:
